
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2001 ԹՎԱԿԱՆԻ ԱՊՐԻԼԻ 12-Ի ԹԻՎ 286-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈւ ՄԱՍԻՆ>> ՀՀ ԿԱՌԱՎԱՐՈւԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Անհրաժեշտություն
	<<Հայաստանի Հանրապետության կառավարության 2001 թվականի ապրիլի 12-ի <<Պետական եվ համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է <<ՀՀ հողային օրենսգրքում փոփոխություններ և լրացումներ կատարելու մասին>> 18.06.2020,ՀՕ-330-Ն և 19.04.2021,ՀՕ-173-Ն օրենքների ընդունմամբ:
Վերը նշված օրենքով կատարված փոփոխությունների արդյունքում, անհրաժեշտություն է առաջացել փոփոխություններ և լրացումներ կատարել ՀՀ կառավարության 2001 թվականի ապրիլի 12-ի 286-Ն որոշման մեջ, մասնավորապես՝ աճուրդների կազմակերպման գործընթացների, ՀՀ հողային օրենսգրքով նախատեսված աճուրդային հանձնաժողովի ձևավորման պահանջի իրացման մասով, աճուրդային և մրցութային հանձնաժողովների կողմից կազմված արձանագրությունների, աճուրդների կայացած կամ չկայացած համարելու իրավահարաբերությունների և այլնի մասով: 
.	Ընթացիկ իրավիճակը և խնդիրները
	Հայաստանի Հանրապետության կառավարության 2001 թվականի ապրիլի 12-ի <<Պետական եվ համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286-Ն որոշմամբ սահմանվում են պետական և համայնքային սեփականություն հանդիսացող հողամասերն օտարելու և օգտագործման տրամադրելու կարգը, պետական և համայնքային սեփականություն հանդիսացող հողամասերի առուվաճառքի, նվիրատվության, փոխանակության, կառուցապատման իրավունքի տրամադրման, անհատույց օգտագործման և վարձակալության պայմանագրերի օրինակելի ձևերը: <<ՀՀ հողային օրենսգրքում փոփոխություններ և լրացումներ կատարելու մասին>> 18.06.2020,ՀՕ-330-Ն և  19.04.2021,ՀՕ-173-Ն օրենքներով աճուրդների կազմակերպման և մրցույթների իրականացման հետ կապված նոր իրավակարգավորումները արտահայտված չեն կառավարության համապատասխան որոշման մեջ, որով ենթաօրենսդրական մակարդակով անլուծելի են մնում աճուրդների և մրցույթների կազմակերպման և իրականացման հետ կապված մի շարք իրավակաիրառական ընթացակարգային նշանակություն ունեցող հարցեր:
3.	Տվյալ բնագավառում իրկանացվող քաղաքականությունը
	Հողամասի նպատակային և առավել արդյունավետ օգտագործում: Համայնքային սեփականություն հանդիսացող հողերի տնօրինման ընթացակարգերի բարելավման, որոշումների կայացման առավել ներկայացուցչական մակարդակի ստեղծում, դրանով իսկ նվազեցնելով այդ բնագավառում կոռուպցիոն ռիսկերը:
4	Կարգավորման նպատակը և բնույթը
	Առաջարկվող փոփոխությունները նպատակ ունեն ենթաօրենսդրական մակարդակով իրացնել օրենսդրական գործող կարգավորումները, միտված լինելով սահմանելու ՀՀ հողային օրենսգրքի փոփոխություններով պայմանավորված մի շարք իրավահարաբերությունների ձևավորման, փոփոխման կամ դադարեցման հետ կապված ընթացակարգերը:
5.	Նախագծի մշակման գործընթացում ներգրավված ինստիտուտները և անձինք
	ՀՀ տարածքային կառավարման և ենթակառուցվածքների նախարարություն
6.	Ակնկալվող արդյունքը
	ՀՀ կառավարության որոշման նախագծի ընդունման արդյունքում հնարավոր կլինի կիրարկել ՀՀ հողային օրենսգրքում կատարված այն փոփոխությունները և լրացումները, որոնք վերաբերելի են համայնքների սեփականություն հանդիսացող հողերի աճուրդով և մրցութային կարգով օտարմանը կամ օգտագործման տրամադրմանը:
7	Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
	Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
8 Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։




